
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

কবিতাকুসুমাঞ্জলিl
৬৯




সংসারে আপন ভাবে যাহার হৃদয়,

তাঁর কাছে আত্ম পর সব সম হয়।

স্বার্থ ত্যজি করে যেই পরার্থ ঘটন,

সেই ত পুরুষসিংহ সংসারভূষণ;

স্বার্থ রেখে করে যেই পরার্থ সাধন,

সেও লোকে হতে পারে প্রশংসাভাজন।

স্বার্থ হেতু নাশ করে যেই পরহিত,

মানুষ রাক্ষস তারে বলাই উচিত;

নিরর্থক পর পীড়া করে যেই জন,

কি জানি কি বলে তারে সেজন কেমন।







কুরুক্ষেত্রের যুদ্ধাবসানে গান্ধারীর সমরক্ষেত্র দর্শন ও বিলাপ।







হায়! কে বুঝে কালের খেলা বিষম গহন,

এই অসার সংসার যেন নিশার স্বপন।

কভু অপার সুখের মেলা, কভু হাহাকার,

কভু উজ্জ্বল আলোক, কভু ঘোর অন্ধকার।

কভু রাজ্যপদ পায়, কভু পথের ভিকারী,

হায় কালের কুটিল গতি বুঝিতে না পারি।

